
				এই পাতাটির মুদ্রণ সংশোধন করা প্রয়োজন। 
বিক্রমোর্বিশী । O
বস্তু বৰ্ণনা করিতে অগ্রসর হয়েন না। দৃষ্ট অপেক্ষা অদৃষ্ট পদার্থের " বর্ণন অল্পায়াস-সাধ্য । পরিণত কল্পনা ব্যতিরেকে, নিত্যানুভূত বস্তুর বর্ণন করিলে, তাহা কদাচ চমৎকারী হয় না। বিক্রমাের্বশীতে অদৃষ্ট বস্তুর বর্ণন, আর মালবিকাগ্নিমিত্র দৃষ্ট পদার্থের-জগতের নিত্যানুভূত পদার্থের বর্ণনার লীলাতরঙ্গে সমুল্লসিত। এই সকল বিবেচনা করিলে, বিক্রমোর্বিশীই কালিদাসের প্রথম নাটক বলিয়া মনে হয়।
যে বৃত্তান্ত উপজীব্য করিয়া, কালিদাস বিক্ৰমোর্বিশী প্ৰণয়ন করিয়াছেন, তাহার উল্লেখ বেদে পৰ্যন্ত দেখিতে পাওয়া যায়। বিষ্ণু, পদ্ম, মৎস্য প্রভৃতি অনেক পুরাণাদিতেও উহার নির্দেশ আছে । তবে প্ৰতিপুরাণেই অংশ-বিশেষে কিঞ্চিৎ কিঞ্চিৎ প্ৰভেদ পরিলক্ষিত হয়। বস্তুতঃ এই নাটক সম্পূর্ণরূপে বৈদিক এবং পৌরাণিক বৃত্তান্ত অবলম্বনে বিরচিত। তবে মহাকবি-কালিদাসের অপ্রতিম কল্পনা লোকে সেই সকল প্ৰাচীন
ঘটনা এক অতি চমৎকারিণী ও নয়ন-রঞ্জিনী মূৰ্ত্তি পরিগ্ৰহ করি।- য়াছে। কবি যতদূর পারিয়াছেন, বর্ণনীয় বস্তুকে স্বভাবের অনুকুল করিয়া আনিয়াছেন । যাহা অতিরঞ্জিত সুতরাং অস্বাভাবিক, তাহা যথাসাধ্য পরিত্যাগ করিয়াছেন। তাই এই নাটকের উপজীব্য বৈদিক এবং পৌরাণিক বৃত্তান্তের সহিত, কোন কোন স্থলে ইহার প্রভেদ ঘটিয়াছে। ।
- কল্পনার চমৎকারিতায় এবং রচনার মনোহারিতায় এই নাটক শকুন্তলা, উত্তরচরিত এবং মালবিকাগ্নিমিত্রের পরই উল্লেখ

